
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ  ՀՈՒՆՎԱՐԻ  18-Ի  N 39 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ  ԿԱՏԱՐԵԼՈՒ ՄԱՍԻՆ
Ղեկավարվելով  «Իրավական ակտերի մաuին» Հայաuտանի Հանրապետության oրենքի 70-րդ    հոդվածով Հայաստանի Հանրապետության  կառավարությունը  որոշում է.

1. 
Հայաստանի Հանրապետության կառավարության 2001 թվականի հունվարի 18-ի <Շենքային համալիրն օգտագործման  հանձնելու մասին> N 39  որոշման 1-ին կետի  <10  տարի  ժամկետով>  բառերը   փոխարինել    <մինչև   2021 թվականի  հունվարի  18-ը>  բառերով:

2. Հայաստանի Հանրապետության  կառավարությանն առընթեր պետական գույքի կառավարման վարչության պետին`  սույն որոշումն ուժի մեջ մտնելուց հետո, եռամսյա ժամկետում ապահովել <Հանս Քրիստիան  Կոֆոեդ> բարեգործական  հիմնադրամի հետ կնքված  պայմանագրում  սույն  որոշման  դրույթներից  բխող  փոփոխության կատարումը, սահմանելով, որ  պայմանագրում  կատարվող  փոփոխության  հետ կապված  ծախսերը ենթակա  են  իրականացման  հիմնադրամի  միջոցների հաշվին:

             ՀՀ կրթության և գիտության նախարար                   Ա. Աշոտյան
Տեղեկանք հիմնավորում
<Հայաստանի Հանրապետության կառավարության  2001 թվականի հունվարի 18-ի N39 որոշման մեջ փոփոխություն  կատարելու մասին> Հայաստանի Հանրապետության կառավարության որոշման նախագծի  ընդունման
Անհրաժեշտությունը

ՀՀ կառավարության 2001թ.  հունվարի 18-ի N39 որոշմամբ <Հայաստանի Հանրապետության կրթության և գիտության նախարարության աշխատակազմ> պետական կառավարչական հիմնարկի հաշվեկշռում գտնվող Երևան քաղաքի Վարդաշենի 9-րդ փողոցի 70 հասցեում գտնվող ուսումնական համալիրը 10 տարի ժամկետով  տրվել է <Հանս Քրիստիան  Կոֆոեդ> բարեգործական  հիմնադրամին` անհատույց օգտագործման:

ՀՀ արդարադատության նախարարի 2000թ. մարտի 21-ի N463 հրամանով հաստատված  <Հանս Քրիստիան Կոֆոեդ> բարեգործական հիմնադրամի (այսուհետ` նաև Հիմնադրամ) կանոնադրության համաձայն Հիմնադրամը քաղաքացիների և (կամ) իրավաբանական անձանց կամավոր գույքային վճարների հիման վրա ստեղծված և անդամություն չունեցող ոչ առևտրային կազմակերպություն է, որը հետապնդում է սոցիալական, բարեգործական, մշակութային, կրթական և այլ հանրօգուտ նպատակներ: Հիմնադրամը իրականացնում է բարեգործություն  Դանիայի Կոպենհագեն քաղաքի <Կոֆոեդի դպրոցի>  նյութական և բարոյական աջակցությամբ: Հիմնադրամն իր գործունեությունն իրականացնում է քրիստոնեական և ժողովրդավարական սկզբունքներով` ելնելով ամեն անհատի նկատմամբ հարգալից վերաբերմունք ցուցաբերելու, հասարակության ամեն մի անդամի արժանիքների գնահատման և հավասար իրավունքների պայմաններից:

Հիմնադրամի հնարավոր շահառուներն են փախստականները, գործազուրկները, նախկին ազատազրկվածները, սոցիալապես ծանր պայմաններում հայտնված և հասարակության մեջ դժվար ինտեգրվող մարդիկ: Հիմնադրամը նպաստում է իր շահառուների համար շփման ցանց ստեղծելուն, նրանց առողջական, հասարակական վիճակի բարելավմանը և ընդհանրապես կյանքում իրենց տեղը գտնելուն, զբաղվում է պրոֆիլակտիկ աշխատանքով` այդ կարգով օգնություն ցույց տալով աշխատանք գտնելու, հոգ է տանում և անհրաժեշտ դեպքերում ցուցաբերում բուժական օգնություն, անօթևանների համար պահում ժամանակավոր հանրակացարան:

2010թ. հոկտեմբերի 9-ին հաստատվել է Հիմնադրամի  2011-2015թթ. գործունեության ռազմավարությունը, որի միջոցառուների ծրագիրը ներկայացնում է Հիմնադրամի գործունեության ուղղությունները: Միջոցառումների ծրագրում ընդգրկված է նաև ՀՀ Կառավարության 2010 թվականի հուլիսի 15-ի <2010-2012 թվականների ընթացքում Հայաստանի Հանրապետությունում  թմրամոլության և թմրամիջոցների ապօրինի շրջանառության դեմ պայքարի ազգային ծրագրով նախատեսված միջոցառումների ժամանակացույցը հաստատելու մասին N 892-Ն որոշմամբ սահմանված 4.1.4, 4.1.5, 4.3.1 միջոցառումների իրագործմանն ուղղված գործողություններ: Միևնույն ժամանակ ՀՀ աշխատանքի և սոցիալական հարցերի նախարարությունը ՀՀ 2012-2014թթ. միջնաժամկետ ծախսերի 2012թ. ծրագրի հայտի նախագծում, որպես նոր նախաձեռնություն, ընդգրկվել է <Պետական աջակցություն <Հանս Քրիստիան Կոֆոեդ> հիմնադրամին` անօթևան մարդկանց հրատապ սոցիալական օգնություն տրամադրելու /գիշերային ավտոբուսի միջոցով/ և ժամանակավոր կացարանով ապահովելու ծառայություններ մատուցելու համար> ծրագիրը: 

Ընթացիկ իրավիճակը և խնդիրները

2011թ. հունվարի 19-ից ավարտվել է <Հանս Քրիստիան Կոֆոեդ> բարեգործական հիմնադրամի կողմից ՀՀ կրթության և գիտության նախարարության Երևան քաղաքի Վարդաշենի 9-րդ փողոցի 70 հասցեում գտնվող ուսումնական համալիրը անհատույց օգտագործելու ժամկետը, որի պատճառով Հիմնադրամը չի կարողանում իր կանոնադրությունից բխող գործունեություն իրականացնել, որը բխում է նաև ՀՀ Կառավարության 2008 հոկտեմբերի 30-ին հաստատված Կայուն զարգացման ծրագրի նպատակներից:

Կարգավորման նպատակը և բնույթը

Հաշվի առնելով վերը նշվածը և հիմք ընդունելով  հիմնադրամի  կողմից ներկայացված հաստատված ծրագիրը ՀՀ կրթության և գիտության նախարարությունը <Հանս Քրիստիան  Կոֆոեդ> բարեգործական  հիմնադրամի հետագա  գործունեությունը գտնում է նպատակահարմար և առաջարկում է  նախարարության Երևան քաղաքի Վարդաշենի 9-րդ փողոցի 70 հասցեում գտնվող ուսումնական համալիրը <Հանս Քրիստիան  Կոֆոեդ> Հիմնադրամի կողմից անհատույց օգտագործելու ժամկետը երկարաձգել:

Ակնկալվող արդյունքը

Հիմնադրամի հետագա տարիներին ևս իր հնարավոր շահառուներին կտրամադրի վերականգնողական` այդ թվում նաև հոգեբանական վերականգնողական աջակցություն: Նրանց կներգրավի մասնագիտական ուսուցման կամ վերամասնագիտացման դասընթացներին, ինչպես նաև գործազուրկների համար իրականացվող այլ միջոցառումներին: Այս գործողությունները Հիմնադրամը նպատակաուղղելով ՀՀ անապահով բնակչության սոցիալական պաշտպանության ապահովմանը` կնվազեցնի, կկանխի, առանձին դեպքերում նաև կչեզոքացնի սոցիալական ռիսկեր առաջացնող պատճառները կամ դրանց բացասական հետևանքները:

                  ՀՀ կրթության և գիտության նախարար                   Ա. Աշոտյան
ՏԵՂԵԿԱՆՔ
<Հայաստանի Հանրապետության կառավարության  2001 թվականի հունվարի 18-ի N39 որոշման մեջ փոփոխություն 

 կատարելու մասին>  Հայաստանի Հանրապետության կառավարության որոշման նախագծի  ընդունման կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին
 
<Հայաստանի Հանրապետության կառավարության  2001 թվականի հունվարի 18-ի N39 որոշման մեջ փոփոխություն  կատարելու մասին> Հայաստանի Հանրապետության կառավարության որոշման ընդունմամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն չկա:

                       ՀՀ կրթության և գիտության նախարար                   Ա. Աշոտյան
ՏԵՂԵԿԱՆՔ
<Հայաստանի Հանրապետության կառավարության  2001 թվականի հունվարի 18-ի N39 որոշման մեջ փոփոխություն  կատարելու մասին>  Հայաստանի Հանրապետության կառավարության որոշման նախագծի  ընդունման  կապակցությամբ  պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին
<Հայաստանի Հանրապետության կառավարության  2001 թվականի հունվարի 18-ի N39 որոշման մեջ փոփոխություն  կատարելու մասին>  Հայաստանի Հանրապետության կառավարության որոշման ընդունմամբ ՀՀ պետական բյուջեում ծախսերի և եկամուտների  էական  ավելացում կամ նվազեցում  չի սպասվում:

                 ՀՀ կրթության և գիտության նախարար                   Ա. Աշոտյան
Տ Ե Ղ Ե Կ Ա Ն Ք
 <Հայաստանի Հանրապետության կառավարության  2001 թվականի հունվարի 18-ի N39 որոշման մեջ փոփոխություն  կատարելու մասին>  Հայաստանի Հանրապետության կառավարության որոշման  նախագծի  վերաբերյալ  ՀՀ գերատեսչությունների  դիտողությունների և առաջարկությունների մասին
	N/N
	Գերատեսչու

թյունների 

անվանումը
	դիտողություններ և առաջարկություններ
	Նշումներ կատարման վերաբերյալ

	1.
	ՀՀ արդարադատու

թյան նախարարու

թյուն
	1. Առաջարկություններ և դիտողություններ չունի:
	

	2.
	ՀՀ ֆինանսների նախարարություն
	Առաջարկում է` հիմք ընդունելով <Հայաստանի Հանրապետության 2011 թվականի պետական բյուջեի մասին>  Հայաստանի Հանրապետության օրենքի 11-րդ հոդվածի 4-րդ մասով սահմանված պահանջը, որի համաձայն թույլատրվում է ՀՀ կառավարությանը 2011 թվականին անհրաժեշտության դեպքում` պետական սեփականություն համարվող գույքը հիմնադրամներին վարձակալության հանձնելիս` հաշվարկված վարձակալական վճարները, կառավարության սահմանած դեպքերում, թողնել հիմնադրամների տնօրինությանը` որպես Հայաստանի Հանրապետության կողմից հիմնադրամներում կատարվող կամավոր գույքային վճար` առանց սահմանափակման, այդ գումարներն արտահայտելով Հայաստանի Հանրապետության 2010 թվականի պետական բյուջեի կատարման մասին հաշվետվությունների ծախսային մասում, որպես պետական բյուջեից (կառավարության պահուստային ֆոնդից) հիմնադրամներին կատարված հատկացումներ, իսկ եկամուտներում` որպես այդ հիմնադրամների կողմից պետական բյուջե մուծված վարձակալական նույն չափերի վճարների ստացում, առաջարկում ենք Հայաստանի Հանրապետության  2001 թվականի  հունվարի   18-Ի  N 39 որոշմամբ նախատեսված գույքը <Հանս Քրիստիան Կոֆոեդ> բարեգործական հիմնադրամին հանձնել ոչ թե անհատույց օգտագործման իրավունքով, այլ վարձակալությամբ:  


	ա) Չի ընդունվում:

<Հանս Քրիստիան  Կոֆոեդ> բարեգործական  հիմնադրամի կողմից իրականացվող աշխատանքները կրում են  բարեգործական բնույթ և  հիմնականում իրականացվում են  Կոպենհագենի  <Կոֆոեդ> դպրոցի  ֆինանսական  գործուն  աջակցությամբ:

Աշխատանքները իրականացվում են   անվճար /սոցիալապես անապահով ընտանիքների, փախստականների, գործազուկների և ազատամարտիկների հետ/: Հիմնադրամը շահույթ չի հետապնդում: Իրականացնում է ֆինանսական ներդրումներ. պարբերաբար վերանորոգում  է  շենքային համալիրը, լուծում  շենքի և տարածքի  պահպանման հարցը :

Հիմնադրամը համագործակցում է  պետական կառույցների   և հասարակական  կազմակերպությունների հետ, ավելի հասցեիական դարձնելով  իր կողմից իրականացվող աշխատանքները:

	3.
	ՀՀ կառավարությանն առընթեր պետական գույքի  կառավարման վարչություն
	2.  Առաջարկում է ` 2-րդ կետը խմբագրել  հետևյալ բովանդակությամբ. <2.Հայստանի  Հանրապետության  կառավարությանն  առընթեր  պետական գույքի կառավարման  վարչության  պետին` սույն  որոշումն  ուժի մեջ  մտնելուց հետո,  եռամսյա ժամկետում  ապահովել  <Հանս Քրիստիան  Կոֆոեդ> բարեգործական  հիմնադրամի /այսուհետև` հիմնադրամ/  հետ կնքված  պայմանագրում  սույն որոշման  դրույթներից բխող  փոփոխության  հետ  կապված  ծախսերը  ենթակա են  իրականացման  հիմնադրամի  միջոցների հաշվին>:
	Կատարված է

	4.
	ՀՀ կառավարությանն առընթեր անշարժ գույքի կադաստրի պետական կոմիտե
	Առաջարկում է. <Քանի որ Հայաստանի Հանրապետության կառավարության 18.01.2001թ. N 39 որոշմամբ տրված հանձնարարականների` ուսումնարանի շենքային համալիրին անհրաժեշտ հողատարածքի սահմանված կարգով ձևակերպման և հիմնադրամի հետ անհատույց օգտագործման պայմանագիր կնքելու վերաբերյալ Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի աշխատակազմի տարածքային համապատասխան (Էրեբունի) ստորաբաժանում փաստաթղթեր չեն ներկայացվել և իրավունքների գրանցում չի կատարվել, իսկ <<Գույքի նկատմամբ իրավունքների պետական գրանցման մասին>> Հայաստանի Հանրապետության օրենքի 23-րդ հոդվածի 7-րդ մասի պահանջների համաձայն` գույքի նկատմամբ որևէ առանձին իրավունք չի գրանցվում, եթե գրանցված չէ տվյալ գույքի նկատմամբ սեփականության կամ օգտագործման իրավունքը, ուստի ներկայացված նախագծի պահանջների կատարումը հնարավոր կլինի ապահովել տվյալ գույքի (այդ թվում` հողամասի) նկատմամբ պետության սեփականության իրավունքի գրանցումը իրականացնելուց հետո>:
	 Ընդունվում է :

<Հանս Քրիստիան  Կոֆոեդ> բարեգործական  հիմնադրամը պարտավորվել է  որոշման նախագծի ՀՀ կառավարությունում քննարկման ավարտից հետո  իրականացնելու  անշարժ գույքի պետական իրավունքի գրանցման աշխատանքները հիմնադրամի միջոցների հաշվին:
ՀՀ կառավարությանն առընթեր անշարժ  գույքի  կադաստրի  պետական կոմիտեի  Էրեբունու  ստորաբաժանման կողմից 30.08.2011թ. տրվել է N2847160 անշարժ գույքի սեփականության իրավունքի  գրանցման վկայական

	5.
	 ՀՀ  աշխատանքի և սոցիալական  հարցերի նախարարություն
	Առաջարկություններ և դիտողություններ չունի:
	


      ՀՀ կրթության և գիտության նախարար                   Ա. Աշոտյան























































































































































